REPUBLIKA E SHQIPERISE
KUVENDI

LIGJ
Nr. 112/2018

PER DISA NDRYSHIME DHE SHTESA NE LIGJIN NR. 108/2014,
“PER POLICINE E SHTETIT”, TE NDRYSHUAR

Né mbéshtetje té neneve 78 dhe 83, pika 1, té Kushtetutés, me propozimin e Késhillit té
Ministrave,

KUVENDI
| REPUBLIKES SE SHQIPERISE
VENDOSI:

Né ligjin nr. 108/2014, “Pér Policiné e Shtetit”, té ndryshuar, béhen kéto ndryshime dhe
shtesa:

Neni 1

Né nenin 6 béhet ndryshimi dhe shtesa e méposhtme:

1. Pika 16 ndryshohet si mé poshté:

“16. “Punonjés policie” éshté personi i eméruar né strukturat e Policisé sé Shtetit pas
pérfundimit té arsimit/kualifikimit pérkatés dhe mban gradé policore.”.

2. Pas pikés 31 shtohet pika 32 me kété pérmbajtje:

“32. “Funksione té vecanta” do té konsiderohen ato té cilat nuk ofrohen nga Akademia e
Sigurisé.”.

Neni 2

Né nenin 19, pika 1 ndryshohet si mé poshté:

“1. Policia e Shtetit éshté unike, e centralizuar, e organizuar né nivel gendror dhe vendor.
Ajo organizohet mbi bazé shérbimi, e profilizuar né Policiné Kriminale, Policiné pér Siguriné
Publike dhe Policiné pér Kufirin dhe Migracionin. Kategorité e profilizuara té Policisé sé



Shtetit dallojné midis tyre nga arsimi, kualifikimi, simbolet, detyrat dhe pérgjegjésité qé
ushtrojné.”.

Neni 3

Né nenin 37, pas pikés 2 shtohet pika 3 me kété pérmbajtje:

“3. Pér nevoja té Policisé sé Shtetit, pranohen né Akademiné e Sigurisé shtetas qé kané
pérfunduar ciklin e dyté té studimeve té arsimit té larté dhe plotésojné kriteret e pércaktuara
né pikén 2 té kétij neni. Kandidati qé pérfundon me sukses kualifikimin pérkatés pranohet né
Policiné e Shtetit dhe i jepet grada policore “Nénkomisar””.

Neni 4

Né nenin 38 béhen kéto ndryshime e shtesa:

1. Né pikén 2, shkronja “b” ndryshohet si mé poshté:

“b) t€ mos jeté i pérjashtuar nga Policia e Shtetit, strukturat e tjera té sigurisé kombétare,
apo té jeté larguar nga shérbimi civil.”.

2. Né pikén 2, pas shkronjés “f” shtohet shkronja “g” me kété pérmbajtje:

“g) té plotésojé standardet dhe kriteret e tjera té vecanta gé lidhen me konkurrimin, té
pércaktuara nga Akademia e Sigurisé dhe té miratuara nga Ministri i Brendshém.”.

Neni 5
Né nenin 40, pika 4, fjalét “1 pér gind” zevéndésohen me fjalét “3 pér qind”.
Neni 6
Pas nenit 40 shtohet neni 40/1 me kété pérmbajtje:
“Neni 40/1

1. Pér plotésimin e nevojave té vecanta, mund té pranohen né Policiné e Shtetit ushtaraké
té Forcave té Armatosura té Republikés sé Shqipérisé, té cilét plotésojné kriteret e
pércaktuara né pikén 2, té nenit 38, té kétij ligji.

2. Pér ushtarakét e shérbimit aktiv té Forcave té Armatosura, pranimi realizohet me
pélgimin e ushtarakut dhe mbi bazé marréveshjeje dypaléshe, ndérmjet Ministrit t¢ Mbrojtjes
dhe ministrit pérgjegjés pér ¢éshtjet e rendit dhe té sigurisé publike, ku pércaktohen kuotat,
struktura dhe funksionet e vecanta nga ku do té pranohen.

3. Né c¢do rast, pranimi, sipas pikés 1, té kétij neni, béhet pas nxjerrjes né lirim nga Forcat
e Armatosura té ushtarakéve, nga autoritetet kompetente té pércaktuara nga legjislacioni né
fuqi.

4. Pranimi realizohet mbi baza konkurrimi, procedurat e té cilit pércaktohen me udhézim
té ministrit pérgjegjés pér ¢éshtjet e rendit dhe té sigurisé publike.

5. Kalimi nga strukturat e Forcave té Armatosura te Policia e Shtetit realizohet duke
njohur e ruajtur vjetérsiné e shérbimit.

6. Késhilli i Ministrave, me propozim té Ministrit t¢ Mbrojtjes dhe té ministrit pérgjegjés
pér céshtjet e rendit dhe té sigurisé publike, miraton ekuivalentimin e gradave té Forcave té
Armatosura té Republikés sé Shqipérisé me gradat e Policisé sé Shtetit.”.

Neni 7



Né nenin 54, pika 1 ndryshohet si mé poshté:

“1. Fitimi i gradés “Nénkomisar” deri né “Drejtues i paré” béhet népérmjet pjesémarrjes
né njé proces aplikimi, verifikimi, vlerésimi konkurrues dhe pérfundimit me sukses té
programit pérkatés té arsimim/trajnimit.”.

Neni 8

NEé nenin 55, pika 1, shkronja “b” ndryshohet si mé poshté:
“b) té pérmbushé kriteret pér pozicionin e punés dhe té keté pérfunduar arsimin e larté.”.

Neni 9

Né nenin 57 béhen ndryshimet dhe shtesat si mé poshté:

1. Né pikén 2, fjalét “intervista me gojé” zévendésohen me fjalét “né intervisté”.

2. Pika 3 ndryshohet si mé poshté:

“3. Kufiri minimal pér kalimin me sukses té testimit pérkatés nuk mund té jeté mé i ulét
se 70 pér gind e vlerés sé pérgjithshme té pikéve té testimit.”.

3. Pas pikés 3 shtohet pika 4 me kété pérmbajtje:

“4. Pérbérja e komisioneve té gradimit dhe ankimit, rregullat dhe procedurat e zhvillimit
dhe vlerésimit té kandidatéve né fazat e testimit pércaktohen me rregullore té vecanté té
miratuar nga Drejtori i Pérgjithshém i Policisé sé Shtetit.”.

Neni 10

Né nenin 58 béhen kéto ndryshime:

1. Titulli i nenit ndryshohet si mé poshté:
“Shpallja e fituesve pér procesin e gradimit”
2. Fjalét “fitimin e gradés pérkatése” higen.

Neni 11

NEé nenin 59 béhen ndryshimet e méposhtme:

1. Pika 3 ndryshohet si mé poshté:

“3. Pas pérfundimit té programit té arsimimit/trajnimit, renditja e konkurrentéve béhet
sipas shumés sé pikéve té arritura gjaté testimit dhe arsimimit/kualifikimit pér gradén
pérkatése, duke filluar nga punonjési i cili ka vlerésimin mé té larté.”.

2. Pika 4 shfuqgizohet.

Neni 12

Pas nenit 59 shtohet neni 59/1 me kété pérmbajtje:

“Neni 59/1

Dhénia e gradés



Né pérfundim té procesit té testimit dhe té arsimimit/kualifikimit, dhénia e gradés béhet
me urdhér té Drejtorit té Pérgjithshém té Policisé sé Shtetit, bazuar né aktin e vlerésimit té
komisionit té gradés. Né urdhér pércaktohet edhe funksioni gé do té kryejé punonjési.”.

Neni 13

Né nenin 96, pika 2, béhen kéto ndryshime:
1. Shkronja “a” ndryshohet si mé poshté:
“a) 6 muaj nga njoftimi i masés “vérejtje” dhe “vérejtje me paralajmérim.”.
2. Shkronja “b” ndryshohet si mé poshté:
“b) njé vit nga mbarimi i afatit pér té cilin éshté zbatuar masa disiplinore “shtyrje e afatit
té gradimit deri né 2 vjet”.
Neni 14
Nxjerrja e akteve nénligjore
1. Ngarkohet Késhilli i Ministrave gé, brenda 30 ditéve nga hyrja né fugi e kétij ligji, té
nxjerré vendim né zbatim té nenit 7 té kétij ligji.
2. Ngarkohet Ministri Brendshém qé, brenda 3 muajve nga hyrja né fugi e kétij ligji, té
nxjerré udhézimin né zbatim té nenit 7 té kétij ligji.
Neni 15
Hyrja né fuqi

Ky ligj hyn né fuqi 15 dité pas botimit né Fletoren Zyrtare.

KRYETARI
Gramoz RUCI

Miratuar né datén 20.12.2018

